
REGULIS PE PREPARAZION ae COLONSCOPIE

No pomis, massime cun semencis, verduris e aliments integrai e no fier par bocje di 3 dis prime dal
esam.

Mangjative solide fin a 3 oris prime di taca a assumi la soluzion, e dopo dome licuits inzucaréats, a volontat e fin a
une ore prime dal esam.

| pazients cardiopatics, diabetics o debilitats, che a domandin eventualis altris istruzions al miedi che al a prescrit
l'esam.

Puarta i referts endoscopics e radiologjics precedents , e la documentazion des terapiis in at.

Assumi i farmacs di norme; pai anticoagulants (Coumadin, Sintrom, e v.i.) o antiagregants (Aspirine, Tiklid, e v.i.),
domanda istruzions al miedi che al cure. LIS BIOPSIIS SI PUEDIN FA DOME CUN INR DE DI STESSE < 1,5.

| pazients che a assumin i Gnlfs Anticoagulants Orai (NAO) (dabigatran, apixaban, e v.i.), a varan di sospindiju
dadr des carateristichis dal prodot e des eventudls istruzions di cui che ju a prescrits.

| puartadérs di PACE-MAKER a an di informé dal model/carateristichis dal 16r dispositif.

La sedazion e sara soministrade dome al pazient compagnat, e dopo I'esam si a di polséa par 2-3 oris.

La preparazion e je zovevule dome se al salte far licuit limpi. Cun pulizie insuficiente no si pues completa
I'esam. Par plui pulizie, specie intai pazients stitics (viét sot), si racomande di cressi fin al 50% i litris di soluzion
bevude, doprant in maniere preferibile la preparazion “a alt volum”, assumint in total fin a 6 litris, frazionantju e
rispietant lis proporzions temporéls segnadis culi sot.

Lis preparazions si cjatin in dutis lis farmaciis esternis (vi6t lis schedis tecnichis).

Intant de assunzion de preparazion e fin al tiermin dal esam, al & conced(t ALIMENTASI DOME CEMUT
CHE AL E DESCRIT PLUI SOT INTES MODALITATS.

LA PREPARAZION E PUES JESSI FATE CUN:
Macrogol 3350 (esempli MOVIPREP): preparazion cun 2+1 litris “bas volum”
Macrogol 4000+ simeticon (esempli SELG-S): preparazion cun 4 litris “alt volum”.

Racomandazions inte sielte dal prodot alt/bas volum.

La preparazion a alt volum e da une pulizie miér in maniere percentual, ma no in maniere statistiche, a pet di ché

a bas volum, e e je racomandade intai pazients cun:

- stipsi croniche (doi o plui di chescj sintoms tai ultins 3 més, cun principi dai sintoms di almancul 6 més):

a. Sbhurtadis slungjadis in almancul il 25% des defecazions.
b. Escrements dirs o gropolds in almancul il 25% des defecazions.
c. Sensazion di evacuazion incomplete in almancul il 25% des defecazions.
d. Sensazion di ostruzion/bloc anoretal in almancul il 25% des defecazions.
e. Manovris manudls in almancul il 25% des defecazions (p.e. evacuazion digjital, supuart dal paviment pelvic).
f.  Mancul di tré defecazions la setemane.
- Obesitat;

- cundizions neurologjichis (ictus, Parkinson, lesions spinéls);

- mobilitdt comprometude;

- resezion coliche pregresse;

- diabete mellito;

- cirrosi epatiche;

- farmacs associats a efiet stiptizants (neuroletics, antipsicotics, antidepressifs, analgjesics, morfinics)

LA MODALITAT di assunzion e varie dadr l'orari dal esam:
PRIME DES 10.00, DOPO DES 10.00, DOPO DES 14.00

ESAM PRIME DES 10.00:
MOVIPREP: disfa lis bustis in 2 litris di aghe, bevi A GRANCJ clucs 1/4 di litri ogni 15 minQts (un litri par ore). La soluzion
frede e je plui plasinte.
— Aes 19.00 de di prime, assumi il prin litri intune ore, cun dadr mieg litri di licuit: par esempli, aghe, te, tisane,
camamile, e dopo cene licuide (par esempli, brit cence paste, cafelat).
— Aes 21.00, assumi il secont litri e il secont mieg litri di licuit clar.
— A buinore al & pussibil fa une gulizion a base di un licuit a sielte (lat, te, e v.i.).

SELG-S: Disfa lis bustis in 4 litris di aghe, bevi A GRANCJ clucs: 1/4 di litri ogni 15 minQts (un litri par ore). La soluzion
frede e je plui plasinte.
— Aes 17.00 de di prime, bevi in plui o mancul 3 oris 3 litris de soluzion, e dopo fa une cene licuide (par
esempli, brit cence paste, cafelat).
— Aes 6.00 de di stesse (0 almancul 2 oris prime dal esam), bevi intune ore il litri che al reste.

ESAM DOPO DES 10.00:
MOVIPREP: la sere di prime dal esam, cene licuide (par esempli, br{t cence paste, cafelat).
— Aes 20.00, bevi il prin litri e dopo un miec litri di licuit come descrit culi sore.
— Aes 7.00 de buinore dal esam, bevi il secont litri e dopo mieg litri di licuit tant che descrit parsore.

SELG-S: 2 litris in 2 oris des 18.00 e cene licuide (par esempli, brit cence paste, cafelat), 2 litris in 2 oris a buinore, des
6.00.

ESAM DOPO DES 14.00
MOVIPREP: tant che par esam dopo des 10.00

SELG-S: aes 6.00 di buinore de zornade stesse, bevi in plui o mancul 3 oris 3 litris de soluzion.
— A gulizion dome aliments licuits, cence residuis (lat, s(cs, strucs, bevandis dolcis, e v.i.)
— Aes 11.00, bevi un litri de soluzion in plui 0 mancul une ore.

NO DOPRA MOVIPREP IN CAS DI FENILCHETONURIE o DEFICIT DI glu-6P-DEIDROGJENASI.

L'esam

Il miedi al a stimat necessari sometilu a une colonscopie par defint e trata la sé situazion. Cheste schede e je
stade preparade par judalu a capi la procedure e par preparalu al esam.

Par plasé, che al lei cun atenzion; se al a altris domandis, che nol esiti a indrec¢éasi al miedi prime che al tachi
I'esam. Lis disposizions di le¢ a oblein il miedi a furni la informazion al pazient.

Ceiselacolonscopie?
La colonscopie e je une procedure che e permet al miedi di esploré il trat digjestif inferiér, ven a stéi il grues
intestin, inserint une cane flessibile cuntune telecjamare e une font luminose traviers I'an, intal ret e intal colon.

Cuale preparazion coventie?

Par une procedure curade e complete, il colon al a di jessi netat dal dut. | vignaran furnidis istruzions detaiadis
su lis restrizions dietetichis e su lis modalitats di pulizie. In gjeneral, la preparazion e consist inte ingjestion di
une gruesse cuantitat di un licuit di pueste. Che al rispieti lis istruzions cun atenzion; se di no, la procedure e
podares jessi inutile, e al podarés coventa ripetile.

Ce aio di fa cui farmacs che o cjol regolarmentri?
La plui part dai farmacs e pues jessi assumude come simpri, ma cierts farmacs a puedin interferi cu la
preparazion o cul esam. Al & ben visa il miedi di cuéai farmacs che si & dadr a cjoli, e di ogni alergjie a farmacs.

Ce puedial sucedi intant de colonscopie?

La colonscopie e je in gjeneral ben sopuartade, e da réar e cause tant dolér. Dispés e cause sens di pression,
sglonfidugn o agagns adominai. Il miedi al pues soministra al pazient farmacs in vene par rilassalu e par
judalu a sopuartd mior la procedure. Si sta distirats sul flanc o su la schene, intant che il strument al ven fat 1a
su a planc. Cuant che il strument al ven tirat indadr, lis vissaris a vegnin di gndf esaminadis. L'esam al dure in
medie dai 15 ai 60 mindts. In cualchi cas, no si pues otigni I'esam di dut il colon. In chest cas, a puedin
coventa altris esams.

Ce sucedial se la colonscopie e mostre alc che nol va?

Se il miedi al stime che une aree dal intestin e & bisugne di jessi valutade cun plui atenzion, al pues introdusi
une pinze traviers il colonscopi par otigni une biopsie (un pigul campion dal colon). Chest campion al ven
sometdt a esam al microscopic. Se a vegnin cjatats polips, chescj a puedin vigni gjavats. In gjenar, nissune di
chestis proceduris e cause dolor. Lis biopsiis a puedin jessi fatis par motifs moltepli¢s, e chest nol val di par
fuarce che si suspieti un cancar.

Ce sono i polips e parce vegnino gjavats?

| polips a son cressitis anormals dal colon che a puedin jessi di variis dimensions. La plui part di I16r a son
bogns, ma no si pues jessi cierts cence un esam al microscopi. Par chest motif a vegnin gjavats e inviats par
une analisi plui aprofondide, che e domande cualchi di. La rimozion dai polips e je impuartante pe prevenzion
dal cancar dal colon.

Cemdat vegnino gjavats i polips?

| polips plui picui a puedin jessi distruts cun aplicazion di corint eletriche. | polips plui grancj a vegnin gjavats
cuntune tecniche clamade polipectomie cul lag. Il miedi al introd(s une gale (lag) traviers il colonscopi e al taie
la base di implant dal polip cul passag di corint eletriche. Di norme, no si sint dolor. Al esist un pigul pericul di
sanganament o di perforazion dal intestin, e in chest cas al pues coventa un intervent chirurgjic.

Ce sucedial dopo une colonscopie?

Dopo la colonscopie, il miedi al sclarira i risultats. Se a son stats soministrats farmacs dilunc dal esam, si vara
di jessi acompagnats a cjase di cualchidun; ancje se si sintisi ben, i riflés e la capacitat di judizi a son alterats,
rindint pdc sigure la vuide.

Si podara vé agagns adominéi o sensazion di sglonfidugn, par vie dal aiar introdot intal colon intant dal

esam. Chest al vares di spari dopo p6c timp cu la emission di gas. Di norme si sara in stat di mangja, ma in
cualchi cas il miedi al podara meti cualchi restrizion.

Cualis sono lis complicazions pussibilis de colonscopie?

La colonscopie e la polipectomie a son proceduris siguris in gjeneral, cuant che a son fatis di miedis esperts.
Une complicazion pussibile e je la perforazion o une lacerazion de parét dal intestin; cheste complicazion e
pues domanda un intervent chirurgjic. Si pues verificad un sanganament intal pont la che e ven fate

une biopsie o une polipectomie. In gjeneral nol & graf e si ferme in maniere spontanie o al pues jessi controlat
cul endoscopi. Da rar a puedin coventa trasfusions e intervents chirurgjics.

Altris complicazions pussibilis a includin la reazion a farmacs e complicazions di malatiis cardiachis o
polmonars. Une iritazion localizade te vene dula che al ven inietat un calmant e pues duré par cualchi
setemane, ma in gjeneral e sparis in pécs dis. La aplicazion di calminis cjaldis e pues zova a miora la
sintomatologjie. A ben che lis complicazions dopo la colonscopie a son péc comunis, al € impuartant
ricognossi i segnai iniziai di ogni complicazion pussibile. Si & di contaté il miedi che al a fate la colonscopie se
si & un di chescj sintoms: dolor adominal fuart, fiere, sgrisui 0 sanganament retal. Un sanganament al pues
verificasi ancje dopo cualchi di di une polipectomie.

